
Rhagair 

Gan weithio fel One HMPPS, gyda mwy o gydweithio ar draws y Gwasanaeth 
Carchardai a’r Gwasanaeth Prawf, rydym wedi gwneud cynnydd o ran datblygu dull 
gweithredu ar draws y system sydd wedi’i ddylunio i gael effaith gadarnhaol ar 
gapasiti a gallu ein rhanbarth, i leihau aildroseddu a diogelu’r cyhoedd, sy’n cael ei 
oruchwylio gan ein Bwrdd Lleihau Aildroseddu. 
 
Rydym wedi cydweithio’n agos â phartneriaid ledled Cymru i wella llwybrau a 
chanlyniadau i bobl sydd ar brawf ac yn y carchar, drwy fynd i’r afael â’r rhwystrau y 
maent yn dod ar eu traws. 
 
Heb gefnogaeth rhanddeiliaid a phartneriaid ledled Cymru, byddai’n llawer mwy 
heriol i leihau aildroseddu, felly hoffem ddiolch i’n rhwydwaith cryf o sefydliadau 
partner am gefnogi ein cymunedau a’n helpu yn ein dyletswydd i ddiogelu’r cyhoedd. 
 
Nicola Davies, Cyfarwyddwr Rhanbarthol y Gwasanaeth Prawf  
Giles Mason, Cyfarwyddwr Grŵp Carchardai 

 

Mae lleihau aildroseddu yn dal yn flaenoriaeth allweddol os ydym am leihau 

effeithiau troseddu ar gymunedau a chadw ein dinasyddion yn ddiogel. Mae’r 

diweddariadau blynyddol hyn yn dangos ein gwaith parhaus i fynd i’r afael â’r pethau 

sy’n sbarduno aildroseddu a helpu pobl i fyw bywydau da sy’n parchu’r gyfraith drwy 

wella mynediad at gyflogaeth, llety, triniaeth camddefnyddio sylweddau, a mynd i’r 

afael ag ymddygiad gwrthgymdeithasol. Ni allem wneud hyn heb ein partneriaid ar 

draws y llywodraeth a’r tu allan iddi, a byddwn yn ymdrechu i sbarduno system 

gydlynol i gyflawni rhagoriaeth ym maes adsefydlu. 

Amy Rees, Cyfarwyddwr Cyffredinol a Phrif Swyddog Gweithredol Gwasanaeth 

Carchardai a Phrawf EF 

 

Mae Comisiynwyr yr Heddlu a Throseddu (PCC) yng Nghymru a Lloegr wedi 

ymrwymo i gydweithio â Gwasanaeth Carchardai a Phrawf EF (HMPPS) a’n 

partneriaid lleol, rhanbarthol a chenedlaethol amrywiol i leihau cyfraddau aildroseddu 

a chynnal diogelwch cymunedol. Mae’r Cynlluniau Lleihau Aildroseddu rhanbarthol 

diwygiedig yn tynnu sylw at bwysigrwydd cydweithio mewn partneriaeth, ac mae pob 

Comisiynydd wedi bod yn rhan o’r gwaith o lunio’r cynlluniau hyn i gyd-fynd â 

blaenoriaethau’r Cynllun Heddlu a Throseddu lleol. Dim ond drwy ymdrechion ar y 

cyd y gallwn sicrhau newidiadau cadarnhaol i’r cyhoedd, megis lleihau troseddu, 

amddiffyn dioddefwyr, a chadw cymunedau’n ddiogel. Byddwn yn cydweithio’n agos 

â phob Cyfarwyddwr Prawf Rhanbarthol i roi eu cynlluniau ar waith, a fydd yn 



 

4  
 

cynnwys archwilio dulliau newydd ac arloesol o dalu’n ôl yn y gymuned a lleihau 

aildroseddu drwy gyfleoedd cyd-gomisiynu. 

Emily Scurrell (Dirprwy Arweinydd y System Cyfiawnder Troseddol) a David Lloyd 

(Arweinydd y System Cyfiawnder Troseddol), Comisiynwyr yr Heddlu a Throseddu 

Cyflawni blaenoriaethau 

Gwasanaeth Carchardai a Phrawf 

EF a’r Weinyddiaeth Gyfiawnder 

Rydym yn parhau i fwrw ymlaen â’n gwaith i leihau aildroseddu drwy ddarparu 

ymyriadau o ansawdd uchel, a chymorth wedi’i dargedu i’r rheini sydd yn ein gofal, 

gan gynnwys y rheini sy’n gadael y carchar a menywod sydd ag anghenion unigryw, 

er mwyn iddynt lwyddo yn eu bywydau. Nid yw’r trefniadau ar gyfer plant a phobl 

ifanc yn cael eu hadlewyrchu yn y cynlluniau hyn ar hyn o bryd. 

Yn unol â hynny, rydym yn ceisio gwella canlyniadau ar draws ystod o feysydd, gan 

gynnwys llety, addysg, cyflogaeth ac iechyd, a mynd i’r afael â’r meddylfryd, yr 

agweddau a’r ymddygiadau sy’n arwain at aildroseddu.   

Mae’r Llywodraeth hon wedi neilltuo cyllid sylweddol i gefnogi’r gwaith hwn. Rydym 

yn parhau i weithio ar y cyd â’n partneriaid gan dargedu’r gwaith o ddarparu 

gwasanaethau, manteisio i’r eithaf ar gyfleoedd cyd-gomisiynu a chyflawni’r 

blaenoriaethau a amlinellir yn y Cynlluniau Rhanbarthol ar gyfer Lleihau Aildroseddu.  

Dros y flwyddyn ddiwethaf, rydym wedi goroesi cyfnod heriol iawn, gan gynnwys yn 

ein hamgylchedd cyllidol, galw cynyddol ar wasanaethau a phwysau’r gweithlu. Drwy 

gydol y cyfan, rydym wedi parhau i ganolbwyntio ar gynnal y gwasanaeth y cytunwyd 

arno hyd eithaf ein gallu.  

Mae llwyddiannau diweddar yn cynnwys:  

• Lansio Haen 2 y Gwasanaeth Llety Cymunedol, gan gynyddu nifer y gwelyau 

sydd ar gael i 650, a rhoi lloches i dros 1,300 o unigolion a fyddai fel arall yn 

cael eu cadw yn y carchar. 

• Cyhoeddi dull gweithredu Gwasanaeth Carchardai a Phrawf EF ar gyfer rheoli 

ac adsefydlu pobl sydd wedi’u cael yn euog o droseddau rhywiol.  

• Datblygu dull One HMPPS ar gyfer adsefydlu, er mwyn llywio ein 

buddsoddiad yn y gwasanaethau mwyaf effeithiol.  

• Adolygu’n strategol yr holl raglenni achrededig sydd wedi’u dylunio gan 

HMPPS.  

• Canolfannau Cyflogaeth a Byrddau Cyflogaeth newydd wedi’u cyflwyno mewn 

92 o garchardai. Ers mis Ebrill 2022, roedd cyfran y bobl sy’n gadael carchar 

sy’n dod o hyd i waith o fewn chwe wythnos i gael eu rhyddhau wedi cynyddu 

o 15% i 19%, gyda 30% pellach mewn gwaith ar ôl 6 mis, i fyny o 23%. 

• Buddsoddi mewn dros 50 o Gydlynywyr Iechyd a Chyfiawnder ledled y wlad i 

gefnogi ein strategaeth camddefnyddio sylweddau.  

Wrth edrych i’r dyfodol, rydym wedi ymrwymo o hyd i gyflawni’r blaenoriaethau a 

amlinellir yn y cynlluniau hyn, ac i wneud hynny ar y cyd â phartneriaid ar draws y 

tirlun cyfiawnder troseddol, iechyd a gwasanaethau cyhoeddus ehangach, er mwyn 

defnyddio ein hadnoddau a’n harbenigedd ar y cyd yn well.  

Dros y flwyddyn nesaf, bydd y rhaglen One HMPPS yn creu cyfleoedd i gydlynu 

ymdrechion ymhellach ar draws carchardai a’r gwasanaeth prawf yn ein 

hymgysylltiad â phartneriaethau lleol, gan gefnogi’r HMPPS a’n rhanddeiliaid i 

weithio’n fwy cyfannol i leihau aildroseddu. 

Byddwn yn parhau i gydweithio â phartneriaid statudol, sefydliadau yn y sector 

preifat a’r sector gwirfoddol, gan chwalu rhwystrau i ymatal rhag troseddu a 

gweithio’n agos gyda Chomisiynwyr yr Heddlu a Throseddu i gefnogi ein 

blaenoriaethau cyffredin. 

Hyfforddiant, sgiliau a gwaith 

Mae cyflogaeth ac addysg yn darparu cyfleoedd i bobl yn y carchar ac ar brawf gael 

annibyniaeth a chyfrannu at y gymdeithas ehangach. Mae’r rheini sy’n gadael 

carchar ac sy’n dod o hyd i waith hyd at naw pwynt canran yn llai tebygol o 

aildroseddu. Mae angen cynnig wedi’i deilwra ar fenywod, sy’n ystyried eu 

hanghenion gwahanol ac sy’n cynyddu eu sgiliau a’u cymwysterau, er mwyn iddyn 

nhw fod yn fwy tebygol o ddod o hyd i waith neu brentisiaethau ar ôl cael eu 

rhyddhau. 

Targedau Rhanbarthol 

Erbyn mis Ebrill 2024, bydd Cymru yn parhau i gynnal y gyfran o 23% o garcharorion 
sydd wedi’u cyflogi chwe wythnos ar ôl cael eu rhyddhau. 
 

• Bydd Cymru’n parhau i gynyddu’r gyfran o garcharorion sydd 
wedi’u cyflogi chwe mis ar ôl cael eu rhyddhau o 32%, yn ystod 
y flwyddyn berfformio hyd at fis Mawrth 2023. 

 

Dywedasom y byddem yn gwneud y canlynol: 

• Cynyddu cyfran yr unigolion sy’n gadael carchar sydd mewn cyflogaeth chwe 
wythnos ar ôl iddynt gael eu rhyddhau a chwe mis ar ôl iddynt gael eu 
rhyddhau. 

• Rheoli’r gystadleuaeth ar gyfer y contract gweithredu a’r cyfnod pontio yng 
Ngharchar Parc EF a Sefydliad Troseddwyr Ifanc y Parc. 

• Parhau i fuddsoddi mewn partneriaethau a rhaglenni fel y New Futures 
Network i ddarparu cyfleoedd cyflogaeth i'r rheini sy’n gadael y carchar, gan 
adeiladu ar bartneriaethau gyda’r Adran Gwaith a Phensiynau. 

 

Beth rydym wedi’i wneud hyd yma - Cynnydd 

Canlyniadau: 

• Erbyn mis Mawrth 2023, cynyddu cyfran yr unigolion sy’n gadael carchar sydd 
mewn cyflogaeth chwe wythnos ar ôl iddynt gael eu rhyddhau 5.9%. Cynyddu 
cyfran yr unigolion sy’n gadael carchar sydd mewn cyflogaeth chwe mis ar ôl 
cael eu rhyddhau 8.9%. 

• Mae’r contract ar gyfer Carchar Parc EF a Sefydliad Troseddwyr Ifanc y Parc 
wedi ei hwyluso’n llwyddiannus. Mae’r ddarpariaeth Gofal Iechyd a Dysgu a 
Sgiliau wedi trosglwyddo i ddarparwyr newydd. 

• Rydym wedi parhau i fuddsoddi yn ein rhaglenni Addysg, Hyfforddiant a 
Chyflogaeth mewn carchardai ac yn y gymuned. Mewn carchardai, rydym ni 
wedi creu Bwrdd Cynghori ar Gyflogaeth sy’n cael ei gadeirio ar y cyd gan 
Lywodraethwyr ac arweinwyr busnes lleol, a buddsoddi mewn rolau newydd 
sy’n canolbwyntio ar bartneriaethau a hyfforddiant sgiliau sy’n cyfateb i 

anghenion cyflogwyr lleol. Mae cyfleoedd hyfforddi mewn carchardai wedi 
cynnwys gosod cledrau rheilffordd, codi sgaffaldiau, adeiladu tai modiwlaidd a 
gyrru Cerbydau Nwyddau Trwm. 

• Yn y gymuned, rydym wedi cyflwyno ffeiriau cyflogaeth ar gyfer pobl sydd ar 
brawf i wella rhagolygon cyflogaeth ac, o ganlyniad uniongyrchol, mae llawer 
o unigolion wedi llwyddo i ddod o hyd i waith. 

Cynnydd o ran caethiwed i 

gyffuriau ac alcohol 

Rhaid i bobl sydd â phroblemau camddefnyddio sylweddau gael gofal cyson pan 

fyddant yn gadael y carchar er mwyn sicrhau eu bod yn cael y driniaeth iawn. Gall 

triniaeth cyffuriau neu alcohol yn y gymuned gynyddu nifer y bobl nad ydynt yn 

aildroseddu yn y ddwy flynedd ar ôl triniaeth i 44% (Iechyd Cyhoeddus Lloegr a'r 

Weinyddiaeth Gyfiawnder, 2017). 

Targedau Rhanbarthol 

• Gofynion Triniaeth Dedfrydau Cymunedol (CSTRs), gan gynnwys Gofynion 
Ailsefydlu Cyffuriau (DRRs), Gofynion Triniaeth Alcohol (ATR) a Gofynion 
Triniaeth Iechyd Meddwl (MHTRs) gofal sylfaenol / eilaidd. Nod y gofynion 
hyn yw darparu’r driniaeth sydd ei hangen ar bobl yn ein gofal i fynd i’r afael 
ag achosion sylfaenol eu hymddygiad troseddol, yn y gymuned. 

• Rydym yn cynyddu’r defnydd o ofynion triniaeth ar gyfer y rheini sy’n gymwys 
drwy fuddsoddiad newydd, gan weithio ar y cyd â’r Llysoedd, y GIG a 
darparwyr Triniaeth. 

 
Dywedasom y byddem yn gwneud y canlynol: 

• Cynyddu’r defnydd o ofynion triniaeth ar gyfer y rheini sy’n gymwys. 

• Parhau i gyd-gomisiynu gwasanaethau triniaeth gyda’r Comisiynwyr Heddlu a 
Throseddu (PCC), a sicrhau integreiddio di-dor o ddalfa’r heddlu drwy’r 
system cyfiawnder troseddol i wasanaethau mynediad agored pan fydd pobl 
yn gadael y carchar. 
 

Beth rydym wedi’i wneud hyd yma - Cynnydd Canlyniadau: 

• Rydym wedi cynyddu cyfran y dedfrydau cymunedol yn sylweddol sy’n 
cynnwys gofyniad triniaeth, er enghraifft triniaeth alcohol, ailsefydlu cyffuriau 
neu driniaeth iechyd meddwl. Rydym wedi ymgymryd â chynllun peilot 
Gofyniad Triniaeth Iechyd Meddwl ym Mae Abertawe ac yn bwriadu 
cyflwyno hyn yn ehangach. 

• Ar y cyd â Chomisiynwyr yr Heddlu a Throseddu, mae HMPPS wedi 
comisiynu Gweithwyr y Llys a’r Ddalfa yng ngogledd Cymru i gynnig 
mynediad ar unwaith i driniaeth yn gynharach yn y Llys a’r Ddalfa.  

• Rydym wedi comisiynu’r rhaglen adfer SMART a gwasanaeth ymyrryd ar-
lein ar gyfer camddefnyddio sylweddau i bobl sydd ar brawf. 

• Mae Rhaglen Adfer Defnyddio Sylweddau wedi cael ei chomisiynu i 
weithredu yng Ngharchardai Ei Fawrhydi Abertawe, Caerdydd a Berwyn, 
gan gefnogi’r rheini sydd â phroblemau defnyddio sylweddau. Mae 
Swyddogion Defnyddio Sylweddau hefyd yn cefnogi pobl sydd ar brawf drwy 
ddarparu ymyriadau lefel is a chynnig cymorth i’r rheini sy’n symud o’r 
carchar i'r gymuned. 

• Mae profion cyffuriau cryno wedi cael eu cyflwyno ledled ystâd carchardai 
Cymru. 

• Bellach, mae adenydd byw yn rhydd o sylweddau wedi’u cymell yn 
weithredol ym mhob carchar ledled Cymru.  



 

11 

Cynnydd o ran teulu, llety ac 

addasu i gymdeithas 

Mae llai o risg o aildroseddu os gall pobl ailadeiladu cysylltiadau cymunedol a 

theuluol a chael gafael ar lety diogel a sefydlog. Mae pobl sy’n gadael carchar heb 

lety sefydlog bron 50% yn fwy tebygol o dorri’r gyfraith eto, a rhaid i’r llety hwn 

ystyried anghenion penodol menywod. Mae HMPPS yn cefnogi pobl i gynnal 

perthnasoedd cadarnhaol yn y ddalfa ac ar ôl cael eu rhyddhau, gan gynnwys 

gweithio mewn partneriaeth â darparwyr Gwasanaethau Teulu dan Gontract, y Llinell 

Gymorth i Deuluoedd Carcharorion a sefydliadau ffydd. 

Targedau Rhanbarthol 

• Erbyn mis Ebrill 2024, bydd Cymru yn parhau i gynnal y gyfran o garcharorion 
sy’n cael llety ar y noson ar ôl iddynt gael eu rhyddhau ar 91%. 

• Erbyn mis Ebrill 2024, bydd Cymru yn cynyddu’r gyfran o garcharorion sydd 
mewn llety dri mis ar ôl iddynt gael eu rhyddhau o'r carchar o 1%, o 79% ym 
mis Mawrth 2023. 

 

Dywedasom y byddem yn gwneud y canlynol: 

• Sicrhau bod llety pontio newydd ar gyfer pobl sy’n gadael y carchar sydd 
mewn perygl o ddigartrefedd ar waith yn genedlaethol erbyn mis Rhagfyr 
2022. 

• Datblygu perthynas agosach rhwng darparwyr tai a charchardai. 

• Parhau i gynnal arolygon carcharorion ac ymwelwyr ar brofiadau ymwelwyr 
mewn Carchardai Sector Cyhoeddus bob chwe mis a’u defnyddio fel cynllun 
gweithredu ar gyfer gwelliannau. 
 

Beth rydym wedi’i wneud hyd yma - Cynnydd 

Canlyniadau: 

• Cyflwyno Gwasanaeth Llety Cymunedol Haen 3 (CAS3) ar draws 12 
awdurdod lleol yng Nghymru, gan gynnig hyd at 84 noson o lety dros dro i 
bobl a fyddai, fel arall, yn ddigartref ar gael eu rhyddhau o'r carchar. Hyd yma 
rydym wedi creu 165 o welyau. 

• Penodwyd tri Arbenigwr Tai Strategol i gefnogi carchardai i gryfhau a chefnogi 
gweithio mewn partneriaeth gyda rhanddeiliaid tai ac asiantaethau adsefydlu. 

• O fewn y Gwasanaeth Prawf, mae Cydlynwyr Llwybr Llety wedi cefnogi gwell 
cyfathrebu a phartneriaethau gyda rhanddeiliaid. Yn ystod y flwyddyn hyd at 
fis Mawrth 2023, mae canlyniadau llety wedi gwella ar gyfer y rheini sy’n 
gadael carchar; darparwyd llety i 6.1% yn fwy ar y noson gyntaf ar ôl iddynt 
gael eu rhyddhau o’r carchar, ac roedd 8.7% mewn llety sefydlog dri mis ar ôl 
cael eu rhyddhau o'r carchar. 

• Mae contractau newydd wedi dechrau yng Ngharchar EF Caerdydd, 
Brynbuga a Phrescoed i ddarparwyr gynnal arolygon o’r rheini sy’n ymweld â’r 
carchardai i ddeall eu profiadau a beth y gellir ei wella, a bydd newidiadau’n 
cael eu gwneud gan ddefnyddio eu hadborth. 

• Rydym wedi ymgysylltu â Llywodraeth Cymru, Families Connect, ac wedi 
sefydlu Grŵp Strategol i Deuluoedd HMPPS i sicrhau bod teuluoedd y rheini 
sydd ar brawf yn cael eu cefnogi’n llawn. 

Cyflawni gorchymyn y llys 

Mae HMPPS yn monitro’r bobl yn ein gofal yn drwyadl ac yn sicrhau eu bod yn 

deall canlyniadau peidio â chydymffurfio â Gorchymyn gan y Llys. Mae hyn yn 

hanfodol i leihau aildroseddu, gan wneud cymunedau’n fwy diogel ac atal pobl rhag 

bod yn ddioddefwyr troseddau. 

Targedau Rhanbarthol 

• Erbyn mis Ebrill 2024, bydd Cymru yn parhau i gynnal y gyfran o ymyriadau 
troseddau rhywiol a gwblhawyd ar 77%. 

 

Dywedasom y byddem yn gwneud y canlynol: 

• Sicrhau ein bod yn integreiddio ymyriadau lleihau aildroseddu ledled Cymru a 
monitro hyn yn fewnol drwy’r Bwrdd Lleihau Aildroseddu, a fydd yn cynnwys 
cynrychiolaeth y gwasanaeth carchardai a'r gwasanaeth prawf. 

• Gwella’r ffordd y mae menywod ac oedolion ifanc yn cael dedfrydau drwy 
weithredu’r glasbrintiau yng Nghymru, sy’n amlinellu ein strategaeth i 
ddarparu cefnogaeth a lleihau troseddu yn y grwpiau hyn. 

• Sefydlu’r rhaglen llwybr anhwylder personoliaeth troseddwyr. 

 

Beth rydym wedi’i wneud hyd yma - Cynnydd 

Canlyniadau: 

• Rydym wedi sefydlu’r Bwrdd Lleihau Aildroseddu, sy’n cael ei gadeirio ar y 
cyd gan Benaethiaid y Gwasanaeth Carchardai a’r Gwasanaeth Prawf. Mae’r 
bwrdd yn hwyluso ac yn monitro gweithgareddau i gryfhau llwybrau 
aildroseddu mewn dull cydweithredol o weithredu One HMPPS ledled Cymru. 

• Ar y cyd â phartneriaid, rydym wedi datblygu Gwasanaeth Dull System Gyfan 
yn ne Cymru a Gwent i gefnogi menywod sydd mewn perygl o ddod yn rhan 
o’r system cyfiawnder troseddol. 

• Rydym ni wedi comisiynu Gwasanaeth Family Ties pwrpasol ac wedi 
cyflwyno Cynghorydd Annibynnol ar Drais Domestig a rôl Cynghorydd 
Annibynnol ar Drais Rhywiol, i gefnogi menywod yn y carchar sydd wedi 
dioddef cam-drin domestig a/neu rywiol. 

• Rydym hefyd wedi darparu hyfforddiant i dros 460 o ymarferwyr o ystod o 
asiantaethau i hyrwyddo sgiliau mewn ymarfer sy’n seiliedig ar rywedd. 

• Mae’r Llwybr Anhwylder Personoliaeth Troseddwyr wedi cael ei gyflwyno 
ledled Cymru. 

Blaenoriaethau ar gyfer y flwyddyn 

nesaf   

Mae lleihau aildroseddu wrth galon gwaith HMPPS. Yn 2023-24 byddwn yn torri ar 
droseddu ac yn mynd i’r afael ag aildroseddu drwy gynyddu’r gwaith o ddiwygio, 
adsefydlu ac ailsefydlu yn y carchar ac ar ôl rhyddhau, ac alinio’r blaenoriaethau hyn 
â rhai ein cydweithwyr PCC. Byddwn yn gwella addysg mewn carchardai, mynediad 
at hyfforddiant ac yn helpu’r rheini sy’n gadael y carchar i ddod o hyd i waith gan ein 
bod yn gwybod bod hyn yn cael effaith gadarnhaol ar aildroseddu. 
 
Byddwn yn cefnogi pobl yn y carchar ac ar brawf sydd â phroblemau camddefnyddio 
sylweddau i wneud cynnydd tuag at wella ar ôl bod yn ddibynnol arnynt. Gan 
weithio’n agos gyda’n partneriaid, byddwn yn mynd i’r afael ag achosion sylfaenol 
troseddu er mwyn lleihau niwed a chefnogi pobl i fyw bywydau diogel a chadarnhaol, 
i wella llesiant a helpu i wneud cymunedau ar draws Cymru’n fwy diogel. 

 

Cyfleoedd ar gyfer y flwyddyn 

nesaf 

Hyfforddiant, sgiliau a gwaith: 

• Gweithredu’r contract Dysgu a Sgiliau yn HMP Berwyn. 

• Ymgorffori’r rolau dysgu a sgiliau sydd newydd gael eu sefydlu ar draws ein 
carchardai a gweithio’n agos gyda chyflogwyr i sicrhau bod gan bobl y sgiliau 
cywir i ddod o hyd i waith. 

• Gweithio gyda’n partneriaid i ddatblygu dulliau cymunedol arloesol er mwyn 
cefnogi unigolion sydd ar brawf i ddod o hyd i waith, gan gynnwys ffeiriau 
cyflogaeth. 

 

Caethiwed i alcohol a chyffuriau: 

• Parhau i weithio’n agos gyda’n cyd-gomisiynwyr PCC i gyflawni ein 
blaenoriaethau cyffredin ar gyfer camddefnyddio sylweddau. 

• Datblygu a hyrwyddo llwybr o’r ddalfa i ofal ailsefydlu preswyl i'r rheini sydd 
angen cymorth ychwanegol. 

Teulu, llety ac addasu i gymdeithas: 

• Cynnal arolygon o deuluoedd y rheini sydd ar brawf i ddeall eu hanghenion i 
alluogi teuluoedd i ymgysylltu ar bob cam o’r daith cyfiawnder.  

• Gweithredu holl welyau CAS3 yn llawn a sicrhau ein bod gwneud y defnydd 
gorau posibl ohonynt. 

• Bodloni lefelau staffio Rheoli Troseddwyr yn y Ddalfa i ddarparu lefel uwch o 
gefnogaeth i unigolion drwy gydol eu taith adsefydlu. 

• Gwella canlyniadau i bobl niwroamrywiol.  

 

Amddiffyn y cyhoedd a gwella diogelwch carchardai: 

 

• Sefydlu Uned Dioddefwyr Cymru, i wella cysondeb, ansawdd a chapasiti’r 
gwasanaethau sydd ar gael i gefnogi dioddefwyr. 

• Cynyddu nifer y Gofynion Triniaeth Dedfryd Cymunedol a sicrhau eu bod yn 
cael eu cynnig fel dewisiadau amgen dilys yn lle carcharu. 

• Gweithio’n agos gyda PCC Cymru a’n rhwydwaith o bartneriaid i gyflawni ein 
blaenoriaeth gyffredin, sef system cyfiawnder troseddol teg, effeithlon ac 
effeithiol. 

• Mynd i’r afael â’r ôl-groniad o hyfforddiant diogelwch critigol a chyflwyno 
camerâu sy’n cael eu gwisgo ar y corff ar gyfer staff carchardai er mwyn 
galluogi ein carchardai i weithredu’n ddiogel. 

• Gweithredu’r strategaeth genedlaethol a lleol ar gyfer lleihau aildroseddu a 
strategaethau atal niwed, er enghraifft y ddyletswydd trais difrifol. 

 

 

 

 

 

 


